ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	ՀՀ ֆինանսների նախարարություն
	25.07.2024

	
	№ 01/9-2/15434-2024

	1. Նախագծի հիմնավորման համաձայն, Նախագծի ընդունումը պայմանավորված է Միջոցառման արդյունքի չափորոշիչների հստակեցմամբ, որի արդյունքում նախատեսվում է նաև սահմանել արդյունքի նոր չափորոշիչներ, այդ թվում նաև թվով երկու նոր փորձարկման լաբորատորիաների հիմնում և գործող թվով յոթ փորձարկման լաբորատորիաների վերազինում՝ ըստ էության հավելյալ ծախսերի հաշվին ընդլայնելով գործող միջոցառումը: Այս կապակցությամբ հարկ է նշել, որ Վարչապետի կողմից էկոնոմիկայի նախարարությունում (այսուհետ՝ Նախարարություն) 21.12.2023թ. անցկացված խորհրդակցության N Վ/202-2023 արձանագրության համաձայն (3-րդ կետի 1-ին ենթակետի 1.6 պարբերություն) հանձնարարվել է ևս մեկ անգամ քննարկել որակի ենթակառուցվածքի համակարգի զարգացման բովանդակությունը՝ լաբորատորիաների կարողությունների զարգացման տեսանկյունից՝ հաշվի առնելով տվյալ ոլորտում ԵՄ-ի կողմից հաստատված հրահանգները և ներկայացնել լուծման առաջարկ: Հարկ ենք համարում նշել, որ Նախագծի հիմնավորմամբ այս հարցին անդրադարձ կատարված չէ, և պարզ չէ, թե ներկայացված առաջարկություններն առնչություն ունեն արդյոք այդ հանձնարարականի կատարման հետ, և եթե այո, ապա խնդրում ենք տրամադրել տեղեկատվություն այդ հանձնարարականի շրջանակներում իրականացված վերլուծությունների և առաջարկների վերաբերյալ:
2. Նախագծով առաջարկվում է նաև մեքենաների և սարքավորումների ձեռքբերման նպատակով Նախարարությանը տրամադրված գումարը կապիտալ դրամաշնորհի տեսքով վերաբաշխել «Ստանդարտացման և չափագիտության ազգային մարմին» ՓԲԸ-ին (այսուհետ՝ Ընկերություն)՝ նշված ձեռքբերումները վերջինիս կողմից իրականացնելու նպատակով: Այս կապակցութամբ հարկ է նշել, որ նշված գործարքը Նախարարության փոխարեն Ընկերության կողմից իրականացնելու դեպքում գործարքի գումարի նկատմամբ պետք է հաշվարկվի ավելացված արժեքի հարկ: Հետևաբար բացահայտման կարիք ունի ինչպես նշված փոփոխության անհրաժեշտությունն ու նպատակահարմարությունը, այնպես էլ՝ արդյոք Նախագծով ներկայացված 2,097.1 մլն դրամի մեջ ներառված է նշված հարկի գումարը:
Ընդ որում, Միջոցառումը բյուջեով հաստատված է որպես ոչ ֆինանսական ակտիվների հետ գործառնություններ (կապիտալ միջոցառում), մինչդեռ վերաբաշխումից հետո առաջարկվում է այն տրամադրել դրամաշնորհի տեսքով (ընթացիկ միջոցառում), այսինքն կապիտալ ծախսերի փոխարեն առաջարկվում է իրականացնել ընթացիկ ծախսեր, ինչը խնդրահարույց է ոչ միայն բյուջետային դասակարգումների տեսանկյունից (միջոցառման դասիչը կապիտալ ծախսերի դասիչ է), այլ նաև ընթացիկ ծախսերի աճի ներկայիս միտումների տեսանկյունից։
Միաժամանակ, հաշվի առնելով 31001 Ենթակառուցվածքներ ներդրումների դիմաց միջոցառման կատարման ընթացքը և դրանից առաջարկվող նվազեցումները, առաջարկում ենք ևս մեկ անգամ գնահատել միջոցառման իրատեսական կարիքները մինչև տարեվերջ և ծախսերի կանխատեսվող խնայողությունների կամ թերակատարումների պարագայում դրանք ուղղել ՀՀ կառավարության պահուստային ֆոնդ։
3. Ինչ վերաբերում է Նախագծի հավելվածներին, ապա հավելված N 8-ի գնումների պլանում ներառված 30121310-1 գրասենյակային մեքենաների մասեր և պարագաներ» ԳՄԱ կոդով գնման առարկայի մասով նախատեսվում է իրականացնել ֆինանսական միջոցների նվազեցում, այնինչ էլեկտրոնային գնումների համակարգում հիշյալ տողն ամբողջությամբ նվազեցվել է 29.03.2024թ.:
	Ընդունվել է
















Չի ընդունվել
Նախագծի հավելվածներում ավելացված արժեքի հարկը հաշվարկված է։













Ընդունվել է




Ընդունվել է

	ՀՀ ֆինանսների նախարարություն
	02.09.2024 թ․

	
	№ 01/9-2/18366-2024

	1. Նախագծով առաջարկվում է ՀՀ 2024թ. պետական բյուջեով նախատեսված 1067 ծրագրի շրջանակներում 32002 Որակի ենթակառուցվածքի համակարգի արդիականացում միջոցառման գծով 9 ամսում նախատեսված 515.3 մլն դրամ գումարը վերաբաշխել 4-րդ եռամսյակ (տարեկան), հստակեցնել միջոցառման արդյունքային չափորոշիչները, ինչպես նաև ՀՀ Էկոնոմիկայի նախարարությանն (այսուհետ՝ Նախարարություն) որպես գլխավոր կարգադրիչ «Այլ մեքենաներ և սարքավորումներ» հոդվածով հատկացված 1.0 մլրդ դրամից 12,960.0 հազար դրամը «Նախագծահետազոտական ծախսեր» հոդվածով տրամադրել ՀՀ քաղաքաշինության կոմիտեին, իսկ 987,040.0 հազար դրամը կապիտալ դրամաշնորհի տեսքով տրամադրել «Ստանդարտացման և չափագիտության ազգային մարմին» ՓԲԸ-ին (այսուհետ՝ Ընկերություն)՝ վերջինիս կողմից իրականացնելու նպատակով:
Այս կապակցութամբ հարկ է նշել, որ նշված գործարքը Նախարարության փոխարեն Ընկերության կողմից իրականացնելու դեպքում գործարքի գումարի նկատմամբ պետք է հաշվարկվի ավելացված արժեքի հարկ: Ընդ որում, հիմնավորման համաձայն Ընկերությանը դրամաշնորհի ձևաչափով գործարքի գումարը տրամադրվում է վերջինիս կանոնադրական խնդիրների իրականացման և գործունեության խթանման նպատակով: Հետևաբար լրացուցիչ հիմնավորման անհրաժեշտություն ունի նշված փոփոխության արդյունավետությունն ու նպատակահարմարությունը: 
Այս առումով առաջարկում ենք գործարքի գումարի փոխարեն Ընկերությանն իր կանոնադրական խնդիրների իրականացման և գործունեության խթանման նպատակով տրամադրել Նախարարության կողմից իրականացված գործարքի արդյունքում ձեռքբերումները (տոկաների ստուգաչափման լաբորատորիայի հիմնում, կշռաստուգաչափման բեռնատար ավտոմեքենայի ձեռքբերում, կշռաստուգաչափման շարժական լաբորատորիայի նմուշային կշռաքարերի հավաքածուի ձեռքբերում, նոր փորձարկման լաբորատորիաների հիմնում, գործող փորձարկման լաբորատորիաների վերազինում, և այլն): 
Միաժամանակ միջոցառումը բյուջեով հաստատված է որպես ոչ ֆինանսական ակտիվների հետ գործառնություններ (կապիտալ միջոցառում), մինչդեռ վերաբաշխումից հետո առաջարկվում է այն տրամադրել դրամաշնորհի տեսքով (ընթացիկ միջոցառում), այսինքն կապիտալ ծախսերի փոխարեն առաջարկվում է իրականացնել ընթացիկ ծախսեր, ինչը խնդրահարույց է ոչ միայն բյուջետային դասակարգումների տեսանկյունից (միջոցառման դասիչը կապիտալ ծախսերի դասիչ է), այլ նաև ընթացիկ ծախսերի աճի ներկայիս միտումների տեսանկյունից։

















2. Նախագծի հիմնավորման համաձայն միջոցառման իրականացումը հնարավոր կլինի միայն 2024թ. 4-րդ եռամսյակում, հետևաբար առաջարկում ենք գնահատել միջոցառման մասով նախատեսված ֆինանսական միջոցների իրատեսական պահանջը մինչև տարեվերջ և ծախսերի կանխատեսվող խնայողությունների կամ թերակատարումների պարագայում դրանք ուղղել ՀՀ կառավարության պահուստային ֆոնդ։
3. Միաժամանակ խմբագրական առումով առաջարկում ենք Նախագծի.
· N 2 հավելվածի «ԸՆԴԱՄԵՆԸ» տողի տակ նշված «ՀՀ էկոնոմիկայի նախարարություն» տողի ֆինանսական ցուցանիշները լրացնել:
· N 8 հավելվածում ՀՀ քաղաքաշինության կոմիտեին վերաբերող մասում նշել ծրագիրը և միջոցառումը, իսկ ՄԱՍ II. ԾԱՌԱՅՈՒԹՅՈՒՆՆԵՐ բառերի փոխարեն նշել ՄԱՍ III. ԾԱՌԱՅՈՒԹՅՈՒՆՆԵՐ բառերը:
	Ընդունվել է










Ընդունվել է







Չի ընդունվել
Կշռաստուգաչափման շարժական լաբորատորիայի նմուշային կշռաքարերի հավաքածուի ձեռքբերման, գործող փորձարկման  լաբորատորիաների վերազինման համար անհրաժեշտ սարքավորումների ձեռք բերման համար պարտադիր պայման է տեխնիկական բնութագրերի (պայմանների) ճիշտ ձևակերպումը,  մասնագիտական հմտությունները և փորձը, ինչը ՍՉԱՄ-ի աշխատակիցների ուղղակի գործառույթն է։ Այս համատեքստում պետք է նշել, որ Էկոնոմիկայի նախարարության մասնագիտական ստորաբաժանման գործառույթներում ընդգրկված է «ոլորտային քաղաքականության մշակում» գործընթացը, բայց լաբորատոր գործողությունների համար անհրաժեշտ սարքավորումների նկատմամբ համապատասխան գիտելիքների և հմտությունների առկայությունը դուրս է նշյալ ստորաբաժանման կանոնադրական իրավասությունների շրջանակներից։
Ընդունվել է

